
BASES CONVOCATORIA 
PROGRAMA “ESPECIALISTAS EN COOPERAR” 

ANO 2026 
 

Programa de cooperación internacional para o persoal da 
administración local de Galicia 

Especialistas en Cooperar é un programa de cooperación técnica dirixido 
fundamentalmente ao persoal dos concellos e deputacións de Galicia, partindo da 
base de que o know how das administracións locais é unha das ferramentas máis 
potentes e específicas da cooperación internacional ao desenvolvemento que se 
practica desde o municipalismo.  

As persoas que deciden participar ofrecen as súas capacidades e experiencia en países 
cos que coopera o Fondo Galego e nos que demandan o seu perfil, contribuíndo así á 
mellora da calidade de vida da poboación e xerando fluxos de coñecemento com-
partido.  O tempo de estadía no país de destino é, como máximo, de 1 mes de 
duración.  

Enténdese coma un programa de dobre dirección onde ambas partes aprenden e onde 
a implicación das candidatas e candidatos é imprescindible. 

• Reforzar as capacidades das administracións públicas e asociacións da 
cidadanía do Sur Global, facilitando respostas técnicas e capacitación ás súas 
necesidades, para contribuír ao desenvolvemento sostible e á consecución da 
Axenda 2030.  

• Procurar un intercambio de coñecementos entre profesionais de Galicia e os 
parceiros do Fondo Galego nos países onde colaboramos, que poida servir de 
apoio a presentes e futuros proxectos de cooperación. 

• Favorecer un maior e mellor coñecemento da realidade dos países cos que 
coopera o Fondo Galego: a súa situación, as súas dificultades, pero tamén as 
súas virtudes e potencialidades.  

• Incrementar a implicación, por parte dos concellos e deputacións de Galicia, en 
actividades que estimulen o compromiso solidario, a través da divulgación das 
experiencias das persoas participantes no programa.  

¿QUE É O PROGRAMA ESPECIALISTAS EN COOPERAR? 
 

¿CALES SON OS OBXECTIVOS DO PROGRAMA? 

Ao persoal en activo da administración local de Galicia que cumpra cos requisitos 
demandados para as prazas que se ofertan, e ademais que: 

• Teña interese en participar nun programa de cooperación técnica internacional, 
poñendo as súas capacidades a disposición do desenvolvemento sostible do 
país que se trate. 

• Teña competencias orais e escritas en lingua galega. 

• Estea comprometido cos valores solidarios e de respecto e promoción dos 
Dereitos Humanos. 

• Se comprometa a cumprir coas obrigas que se establecen vinculadas á súa 
praza. 

No caso de que algún perfil non poida cubrirse con persoal das administracións locais, 
serán aceptadas tamén candidaturas da administración da Comunidade Autónoma de 
Galicia, tendo prioridade as primeiras.  
 

O prazo de presentación das solicitudes estará aberto do 19 de maio ao 14 de xuño de 
2026 ás 23:59h. As solicitudes deberán presentarse a través do correo electrónico no 
seguinte enderezo: info@fondogalego.gal .  

A SOLICITUDE debe conter: 
- Ficha de solicitude  
- Currículum Vitae 
- Texto explicativo da experiencia acumulada nas funcións a desenvolver no 

perfil escollido.  
- Carta de constancia e apoio por parte da administración local (ou autonómica, 

de ser o caso) sobre a candidatura por parte da traballadora ou traballador que 
se presenta (ver modelo).  

- Certificado de Delitos de Natureza Sexual para os perfís de bombeiro/a e 
especialista en deportes (pódese solicitar aquí).  

- Calquera outro documento de interese para a valoración da candidatura. 

¿A QUEN VAI DIRIXIDO? 

¿COMO E CANDO PRESENTAR AS SOLICITUDES? 

mailto:info@fondogalego.gal
https://sede.mjusticia.gob.es/tramites/certificado-registro-central

Para todos os casos, non poderán participar aquelas persoas que fosen separadas 
mediante expediente disciplinario do servizo de calquera das Administracións Públicas 
ou dos órganos constitucionais ou estatutarios das Comunidades Autónomas, nin 
acharse en inhabilitación absoluta ou especial para empregos ou cargos públicos por 
resolución xudicial, para o acceso ao corpo ou escala de funcionario, ou para exercer 
funcións similares ás que desempeñaban no caso do persoal laboral, no que fose 
separado ou inhabilitado. 

No caso de non contar coa documentación no momento da presentación, será 
requirida para entregar nun prazo de 10 días hábiles.  

Anímase a todas as persoas interesadas a enviar a súa candidatura, a pesares de non 
contar coa adecuación total aos perfís solicitados.  

Para a resolución de dúbidas, poden enviar un email a info@fondogalego.gal ou 
chamar ao 698144536.  
 

As persoas que resulten seleccionadas participarán no programa a través dunha das 
tres fórmulas (ou combinación de voluntariado con unha das outras dúas), segundo 
mellor conveña: 

a) Voluntariado: seguiranse os procedementos legalmente establecidos para 
formalizar o réxime de voluntariado e garantir a debida cobertura das accións e 
das persoas voluntarias. Escollendo esta opción, as persoas seleccionadas 
poñerán a disposición o seu tempo de vacacións.  

b) Comisión de servizo: situación pola que se considera que a persoa segue 
traballando pero nun posto diferente e temporal. Neste caso a traballadora ou 
traballador non ten que prescindir do seu salario nin tampouco investir o seu 
tempo de vacacións.  

c) Licenza: autorización para ausentarse do traballo ou suspender temporalmente 
a prestación de servizos por un motivo específico. O persoal funcionario pode 
solicitar unha licenza para participar en proxectos de cooperación ao 
desenvolvemento, segundo o artigo 130 da Lei 2/2025, de emprego público de 
Galicia. As licenzas poden ser retribuídas ou non, nos supostos e requisitos que 
regulamentariamente se determinen.  

As Comisións de servizo e as licenzas retribuídas constitúen, propiamente, a chamada 
cooperación técnica (segundo a Lei 1/2023, do 20 de febreiro, de Cooperación para o 
Desenvolvemento Sostible e a Solidariedade Global). Nestes casos, os gastos asumidos 
pola administración local (só o gasto de persoal) son considerados Axuda Oficial ao 
Desenvolvemento.

¿CALES SON AS FÓRMULAS PARA XESTIONAR A PARTICIPACIÓN? 

mailto:info@fondogalego.gal
https://www.xunta.gal/dog/Publicados/2011/20111221/AnuncioC3B0-161211-9951_gl.html
https://www.xunta.gal/dog/Publicados/2015/20150504/AnuncioC3B0-290415-0001_gl.html
https://www.xunta.gal/dog/Publicados/2015/20150504/AnuncioC3B0-290415-0001_gl.html
https://www.boe.es/buscar/act.php?id=BOE-A-2023-4512
https://www.boe.es/buscar/act.php?id=BOE-A-2023-4512

Cabo Verde é un país insular, conformado por dez illas volcánicas, emprazado en África, fronte 
á costa senegalesa. É un país de Desenvolvemento Humano Medio e é tamén a democracia 
máis estable do continente. O Fondo Galego de Cooperación e Solidariedade estableceu a 
relación de cooperación con Cabo Verde no ano 2002, principalmente da man da Asociación 
Nacional dos Municipios Caboverdianos (ANMCV). 

 

 MUNICIPIO DE SÃO MIGUEL 

São Miguel é un concello da illa de Santiago, en Cabo Verde. Está situado na rexión 
nordeste da illa e ten unha superficie de 90,2 km2 e unha densidade aproximada de 
173,5 habitantes por km2. A maioría da poboación reside en zonas rurais (73%). 

Os datos máis recentes do Instituto Nacional de Estatística (INE) de Cabo Verde sitúan 
a taxa nacional de pobreza absoluta no 24,75%. En concreto, nas zonas rurais (que 
inclúen o concello de São Miguel, na illa de Santiago), a taxa é maior, chegando ao 
35,23 %. A pobreza en São Miguel e outras zonas rurais da illa ten unhas características 
moi específicas:  

• Vulnerabilidade climática: A economía local depende en gran medida da 
agricultura de sequeiro, o que a fai moi vulnerable ás secas.  

• Fogares dependentes: Existe unha incidencia de pobreza especialmente alta 
nos fogares encabezados por mulleres, cunha proporción significativa de 
familias monomarentais.  

• Desemprego rural: A escaseza de oportunidades laborais impulsa a migración 
interna e externa.  

CALES SON OS DESTINOS? 

CABO VERDE 

https://www.cmsm.cv/

Mozambique é un dos países máis empobrecidos do mundo e co que o Fondo Galego 
de Cooperación e Solidariedade mantén unha relación de cooperación desde o ano 
2016, principalmente da man da Asociación Nacional de Municipios de Mozambique 
(ANAMM) e doutras ONGD e entidades de acción social. 

 CASA DO GAIATO 

A Casa do Gaiato de Mozambique é unha asociación de solidariedade social que ten 
por obxectivo principal acoller nenos orfos, abandonados ou vulnerables, buscando 
crear un ambiente familiar, garantíndolles a estes nenos alimentación, saúde, 
educación, un ambiente saudable e formación profesional, así como a súa integración 
na sociedade.  

O traballo da Casa do Gaiato tamén beneficia a outros nenos e nenas, adolescentes e 
mozos e mozas que viven nas aldeas máis próximas e que asisten á Escola Comunitaria 
da Casa do Gaiato, proporcionando aos “gaiatos” unha mellor integración na 
sociedade.  

Actualmente, acollen a 152 nenos de entre 2 e 20 anos que viven na Casa do Gaiato. 
Asemade, máis de 600 nenos, nenas, adolescentes, mozos e mozas asisten á escola 
diariamente e máis de 100 persoas das aldeas próximas participan noutras actividades. 

 MUNICIPIO DE NHAMAYÁBUE 

O Municipio de Nhamayábue localízase na provincia de Tete, rexión cento do 
Mozambique.  É un municipio rural, cunha poboación de 30.000 habitantes, con índice 
de desenvolvemento humano moi baixo en relación a outros municipios da provincia. 
A poboación é maioritariamente campesiña e a poboación xuvenil (en torno ao 60% da 
poboación) é especialmente vulnerable en relación ao consumo de drogas (sobre todo 
os rapaces) e aos casamentos prematuros (principalmente as raparigas). O Municipio 
de Nhamáyabue ten feito unha forte aposta polo deporte como medio de 
entretemento e educación deste estrato social, así como o hábito de practicar 
exercicios físicos, para promover maior socialización en ambientes sans, unha mellora 
da saúde das persoas, e unha mellora tamén do estado físico e mental, impactando 
nunha mellor calidade de vida para a poboación. 

 

 

 

MOZAMBIQUE 

https://www.facebook.com/casadogaiatomaputo/
https://www.facebook.com/profile.php?id=100068003475606&locale=gl_ES

 PERFÍS SOLICITADOS PARA CABO VERDE - MUNICIPIO DE SÃO MIGUEL 

PERFIL Especialista en agronomía   
MÚMERO DE 
PRAZAS 1 

COMPETENCIAS 
REQUIRIDAS 

• Grao de Enxeñería Agrícola e Agroalimentaria, Grao en 
Ciencias Ambientais, Grao de Enxeñería Forestal e do 
Medio Natural ou semellantes; ou Formación profesional 
en Produción agrícola, Servizos de gandería e saúde 
animal, Xestión forestal e do medio natural ou similares.  

• Dominio do galego falado e escrito.  

COMPETENCIAS 
VALORABLES 

• Máster ou formación complementaria nas funcións que 
demanda a praza ou semellantes.  

• Experiencia acreditable nas funcións que demanda a praza. 
• Formación en igualdade de xénero.  
• Formación acreditable en cooperación ao 

desenvolvemento e/ou Axenda 2030. 
• Dominio da lingua portuguesa falada e escrita.  

FUNCIÓNS A 
DESENVOLVER 

• Visitas técnicas a agricultoras/es rurais (agricultura 
familiar, pequenos e medianos produtores) para o seu 
diagnóstico e seguimento. 

• Orientación sobre cultivos: Axudar na planificación, na 
elección de variedades adaptadas á rexión, nos tempos de 
sementeira e na rotación de cultivos. 

• Preparar prescricións agronómicas para o uso correcto de 
fertilizantes e emendas do solo (aplicación de 
encalado/xeso) e control de pragas. 

• Proporcionar orientación sobre a xestión sanitaria, a 
alimentación, as instalacións e a mellora xenética dos 
rabaños (gando vacún, porcino, avícola e caprino). 

OBXECTIVOS 
PERSEGUIDOS 

Fomentar o desenvolvemento sostible das cadeas de produción 
agrícola e gandeira do municipio, aumentando a produtividade, os 
ingresos dos agricultores e agricultoras e a calidade de vida no 
campo.  

TEMPO DE 
ESTADÍA 

Mínimo 15 días, máximo 30 (en función da dispoñibilidade da/o 
especialista) 

PERIODO NO 
QUE PODERÍA 
TER LUGAR A 
ESTADÍA 

De setembro de 2026 a maio de 2027.  

 

CALES SON OS PERFÍS SOLICITADOS? 

PERFIL Especialista en turismo   
MÚMERO DE 
PRAZAS 1 

COMPETENCIAS 
REQUIRIDAS  

• Grao ou Ciclo Superior en Turismo  
• Dominio do galego falado e escrito. 

COMPETENCIAS 
VALORABLES 

• Especialización en Turismo Rural, Ecoturismo ou Turismo 
Sostible.  

• Experiencia acreditable nas funcións que demanda a praza.  
• Máster ou formación complementaria nas funcións que 

demanda a praza ou semellantes.  
• Formación en igualdade de xénero.  
• Formación acreditable en cooperación ao 

desenvolvemento e/ou Axenda 2030. 
• Dominio da lingua portuguesa falada e escrita.  

FUNCIÓNS A 
DESENVOLVER 

• Colaborar no desenvolvemento do Plan Municipal de 
Turismo, definindo obxectivos e estratexias a curto, medio 
e longo prazo. 

• Propoñer e axudar na creación de itinerarios turísticos. 
• Mapear e sinalizar os atractivos turísticos, propoñendo 

melloras nas infraestruturas de acceso. 
• Definir accións para promover o turismo no municipio.  

OBXECTIVOS 
PERSEGUIDOS 

Impulsar o turismo sostible como factor do desenvolvemento 
económico local do municipio de São Miguel.  

TEMPO DE 
ESTADÍA 

Mínimo 15 días, máximo 30 (en función da dispoñibilidade da/o 
especialista) 

PERIODO NO 
QUE PODERÍA 
TER LUGAR A 
ESTADÍA 

De setembro a decembro de 2026.  

 

De haber posibilidade, tratarase de que as dúas persoas seleccionadas realicen a súa 
estadía a un tempo.  

 PERFÍS SOLICITADOS PARA MOZAMBIQUE - CASA DO GAIATO 

PERFIL Bombeiro/a 
MÚMERO DE 
PRAZAS 1 

COMPETENCIAS 
REQUIRIDAS  

• Bacharelato ou FP de Grado Medio/Superior. 
• Dominio do galego falado e escrito. 
• Capacidade comunicativa para impartir formacións.  

COMPETENCIAS 
VALORABLES 

• Experiencia acreditable en actividades de prevención, 
protección e resposta en caso de incidentes e accidentes 
en relación á electricidade, fogón a gas, animais perigosos, 
produtos químicos, lume descontrolado e tempestades. 

• Formación complementaria nas áreas mencionadas 
anteriormente.  

• Formación en igualdade de xénero.  
• Formación acreditable en cooperación ao 

desenvolvemento e/ou Axenda 2030. 
• Dominio da lingua portuguesa falada e escrita.  

FUNCIÓNS A 
DESENVOLVER 

• Sensibilización de 1.200 nenos/as e mozos/as da Casa do 
Gaiato sobre incidentes, accidentes e catástrofes. 

• Identificación de zonas de alto risco. 
• Simulacións de escenarios de incidentes, accidentes e 

catástrofes. 
• Formación impartida a 20 persoas sobre como xestionar 

incidentes, accidentes e catástrofes.  
OBXECTIVOS 
PERSEGUIDOS 

Mellorar a capacidade de resposta ante perigos e emerxencias na 
Casa do Gaiato.  

TEMPO DE 
ESTADÍA 

Mínimo 15 días, máximo 30 (en función da dispoñibilidade da/o 
especialista) 

PERIODO NO 
QUE PODERÍA 
TER LUGAR A 
ESTADÍA 

Setembro ou outubro de 2026.  

 PERFÍS SOLICITADOS PARA MOZAMBIQUE - MUNICIPIO DE NHAMAYÁBUE 

PERFIL Especialista en deportes 
MÚMERO DE 
PRAZAS 2 

COMPETENCIAS 
REQUIRIDAS  

• Grao en Ciencias da Actividade Física e do Deporte (ou 
equivalente), formación profesional en deporte en grado 
medio ou superior ou similar. 

• Dominio do galego falado e escrito. 
• Capacidade comunicativa para impartir formacións. 

COMPETENCIAS 
VALORABLES 

• Experiencia acreditable en promoción do deporte na 
infancia e xuventude e/ou en xestión de clubs deportivos.  

• Formación complementaria en materia deportiva.  
• Formación en igualdade de xénero.  
• Formación acreditable en cooperación ao 

desenvolvemento e/ou Axenda 2030. 
• Dominio da lingua portuguesa falada e escrita.  

FUNCIÓNS A 
DESENVOLVER 

• Apoio e seguimento ao equipo feminino de fútbol de 
Nhamayabue.  

• Formacións ao profesorado de educación física dos centros 
de ensino.  

• Organización e realización do campionato escolar de 
atletismo “Fondo Galego”.  

• Organización e realización do torneo de fútbol escolar 
feminino “Fondo Galego”.  

• Apoio e seguimento ao Club Atletismo Noia de 
Nhamayabue.  

OBXECTIVOS 
PERSEGUIDOS 

Cohesionar á poboación e incidir na redución dos embarazos 
adolescentes grazas á práctica deportiva como catalizador da 
superación e empoderamento persoal.  

TEMPO DE 
ESTADÍA 

Mínimo 15 días, máximo 30 (en función da dispoñibilidade da/o 
especialista) 

PERIODO NO 
QUE PODERÍA 
TER LUGAR A 
ESTADÍA 

De setembro a decembro de 2026.  

As dúas persoas seleccionadas realizarán á vez a súa estadía no municipio de Nhamayábue, co 
obxectivo de que poidan traballar conxuntamente nas tarefas encomendadas.  

O programa divídese en tres etapas: antes, durante e despois da asistencia técnica en 
terreo.  

Antes:  
- As persoas seleccionadas participarán en tres xornadas de formación. Esta 

formación ten carácter obrigatorio.  Dúas das sesións serán realizadas de xeito 
online e unha presencial, cunha duración aproximada de dúas horas cada unha. 
As datas e horarios das formacións serán acordadas entre o Fondo Galego e as 
persoas seleccionadas.   

- Desenvolverase o traballo previo á viaxe, recompilando a información e 
documentación necesaria para o bo desempeño das tarefas a desenvolver.   

Durante:  
- Seguirase a programación de traballo establecida, previamente definida polo 

parceiro local xunto co Fondo Galego de Cooperación e Solidariedade. Poderá 
haber modificacións para unha mellor xestión e coordinación.  

- Enviaranse fotografías e breve información, como mínimo dúas veces por 
semana, ao equipo técnico do Fondo Galego, a través do whatsapp ou o correo 
electrónico. Esta información servirá para visibilizar as accións que se están a 
desenvolver no marco do programa e facer seguimento da estadía.  

Despois:  
- Redacción dun informe técnico sobre o traballo realizado, en base ao 

formulario establecido polo Fondo Galego, a entregar obrigatoriamente, como 
máximo, quince días despois do seu retorno a Galicia.  

- Participar nunha reunión co equipo técnico do Fondo Galego para avaliar e 
socializar a experiencia e poñer en común as aprendizaxes adquiridas, así como 
as achegas e impresións sobre as actividades realizadas.  

- Responder aos medios de comunicación para divulgar a súa experiencia e o 
labor do Fondo Galego.   

- Socialización da experiencia na administración local á que pertence a persoa 
participante, en coordinación co Fondo Galego.  

- Realización dunha actividade de sensibilización a definir entre a persoa 
participante e o Fondo Galego no seu termo municipal (Ex.: charla en centros 
de ensino, exposición fotográfica ou audiovisual, redacción de artigo). 

COMO SE ESTRUTURA A PARTICIPACIÓN NO PROGRAMA? 

As obrigas do Fondo Galego e dos parceiros locais quedarán reflectidas nun convenio 
de colaboración que se asinará entre as partes. As obrigas das persoas que viaxen en 
réxime de voluntarias quedarán reflectidas no contrato de voluntariado, e as persoas 
que obteñan comisión de servizo ou licenza para participar asinarán un acordo de 
colaboración. Resumidamente, as obrigas son as seguintes: 

FONDO GALEGO: 
 Cubrir os gastos da viaxe, aloxamento, seguro, visado e vacinas, traslados 

internos (en Galicia e no país de destino), manutención e calquera outro gasto 
ocasional relacionado coas tarefas a desenvolver.  

 Formar e orientar ás persoas participantes no desempeño das súas funcións e 
sobre aspectos xerais.  

 Seguimento da estadía e traballo das persoas participantes.  

PARCEIRO LOCAL:  
 Velar pola seguridade das persoas participantes.  
 Integrar ás persoas participantes no equipo de traballo correspondente, dando 

o asesoramento e o acompañamento necesario, brindando toda información e 
colaboración requirida para o bo desenvolvemento das súas función.   

 Axudar ás persoas participantes naquelas dificultades que atopen, ben no 
desenvolvemento das súas funcións, ben na adaptación ao entorno.  

PARTICIPANTE: 
 Facer unha estadía de un máximo de 1 mes e un mínimo de 3 semanas de 

duración para desenvolver as accións de cooperación técnica.  
 Dedicar ás súas funcións o tempo requirido, cumprindo co programa estipulado 

e tarefas encomendadas.  
 Actuar con dilixencia e respecto cara o parceiro e poboación local. 
 Seguir as medidas de seguridade e as recomendacións indicadas, de ser o caso, 

polo parceiro local e o Fondo Galego.  
 Cumprir con: participación nas xornadas de formación e avaliación, envío de 

fotografías e breve información durante a súa estadía, elaboración do informe 
técnico no tempo estipulado, resposta aos medios,  socialización da experiencia 
na súa administración local e realización dunha actividade de sensibilización.  

CALES SON AS OBRIGAS DE CADA UNHA DAS PARTES? 

As candidaturas presentadas serán avaliadas sobre un total de 10 puntos en función 
dos seguintes criterios:  

CRITERIO PUNTUACIÓN 

Adecuación do perfil técnico á praza solicitada 6 puntos 

Formación en igualdade de xénero 1 punto 

Formación en cooperación e/ou Axenda 2030 1 punto 

Dominio da lingua portuguesa 1 punto 

Actividade de sensibilización proposta 1 punto 

TOTAL 10 puntos 

 
Terán preferencia as candidaturas presentadas polo persoal de administracións locais 
socias do Fondo Galego.  

Non presentar a carta de constancia e apoio por parte da administración local (ou 
autonómica, de ser o caso) na que traballa a candidata ou candidato é causa de 
exclusión.  

A Comisión Executiva do Fondo Galego será a encargada de ditaminar a resolución tras 
o informe elaborado polo persoal técnico da entidade. Na resolución nomearase a 
unha persoa titular e suplente por cada unha das prazas, por se a persoa seleccionada 
finalmente non puidese ou rexeitase participar.  

As persoas que presenten a súa candidatura serán informadas da resolución á maior 
brevidade posible a través do correo electrónico, antes de facelo público a través da 
páxina web do Fondo Galego de Cooperación e Solidariedade.  

Algunha praza podería quedar deserta, ben por falta de candidaturas, ou no caso de 
que non houbesen aspirantes idóneos. Nese caso, o Fondo Galego resérvase o dereito 
de seleccionar e ofrecer a oportunidade de participar a un traballador/a dalgún 
concello ou deputación socia do Fondo Galego.   

COMO É O PROCESO DE SELECCIÓN? 

Para máis información e resolución de dúbidas, podes participar nas reunións online 
informativas:  

Martes 2 de xuño ás 12:00h: Presentación de Especialistas en Cooperar en 
Mozambique. 
https://us06web.zoom.us/j/81117876960?pwd=TxjuJrS2owRj6TrN8rH07EeHvcTbN2.1 
ID de reunión: 811 1787 6960 
Código de acceso: 428010 

Mércores 3 de xuño ás 12:00h: Presentación de Especialistas en Cooperar en Cabo 
Verde.  
https://us06web.zoom.us/j/81117876960?pwd=TxjuJrS2owRj6TrN8rH07EeHvcTbN2.1 
ID de reunión: 811 1787 6960  
Código de acceso: 428010 

PARA MÁIS INFORMACIÓN 

https://us06web.zoom.us/j/81117876960?pwd=TxjuJrS2owRj6TrN8rH07EeHvcTbN2.1
https://us06web.zoom.us/j/81117876960?pwd=TxjuJrS2owRj6TrN8rH07EeHvcTbN2.1

